
 Аннотация. Мақолада ҳозирги кунда Ўзбекистонда “Солиқ-сервис” фаолиятининг 
ривожланиши, унинг хусусиятлари, ҳуқуқий асослари ёритилиб, солиқлар орқали тартибга 
солиш моҳияти, солиқ механизмининг ҳозирги шароитдаги таъсири, солиқлар орқали тартибга 
солишнинг иқтисодий жараёнларга таъсир этиш омиллари таҳлили келтирилган ва ушбу 
фаолиятни янада ривожлантириш бўйича тавсиялар берилган. 

Аннотация. В статье описывается современное развитие налоговой службы в Узбекистане, ее 

особенности, правовая база, сущность налогового регулирования, влияние налогового механизма в 
сложившейся ситуации, анализ факторов, влияющих на экономические процессы посредством налогового 
регулирования, и даются рекомендации по дальнейшее развитие. 

Abstract. The article describes the modern development of the tax service in Uzbekistan, its features, the 

legal framework, the essence of tax regulation, the impact of the tax mechanism in the current situation, the 
analysis of factors influencing economic processes through tax regulation, and provides recommendations for 
further development. 

Кириш. Мамлакатимизда рақамли 

иқтисодиётни фаол ривожлантириш, барча 
тармоқлар ва соҳаларда, энг аввало, давлат 
бошқаруви, таълим, соғлиқни сақлаш, солиқ 
ва қишлоқ хўжалигида замонавий ахборот-

коммуникация технологияларини кенг жорий 
этиш бўйича комплекс чора-тадбирлар амал-
га оширилмоқда. Ўзбекистон Республикаси 
Президентининг 2020 йил 5 октябрдаги “Ра-
қамли Ўзбекистон – 2030” стратегиясини тас-

диқлаш ва уни самарали амалга ошириш 
чора-тадбирлари тўғрисида”ги [1] ПФ-6079-
сонли фармони қабул қилиниб, “Рақамли 
Ўзбекистон – 2030” стратегияси иқтисодиёт 
тармоқлари, ижтимоий соҳа ва давлат бошқа-
руви тизимининг жадал рақамли ривожлани-
шини таъминлаш, шу жумладан, электрон 
давлат хизматларини кўрсатиш механизмла-
рини янада такомиллаштириш мақсадида 
ишлаб чиқилган. Унга кўра,  электрон ҳукумат 
доирасида электрон давлат хизматларидан 
фойдаланиш учун барча давлат органлари, 
уларнинг таркибий ва ҳудудий бўлинмалари-
ни идоралараро маълумотлар узатиш тармо-
ғига улаган ҳолда ушбу тармоқни ривожлан-
тириш; мамлакатимиз ҳудудида давлат орган-
лари, жисмоний ва юридик шахслар учун 
ахборотни сақлаш, қайта ишлаш, ҳимоя қи-
лиш ва электрон давлат хизматларининг фой-
даланувчанлигини таъминлаш механизмла-
рини такомиллаштириш; давлат органлари 
фаолиятини рақамлаштириш ва электрон 
давлат хизматларини кўрсатиш доирасида 
“хизмат сифатида дастурий таъминот”, “хиз-
мат сифатида платформа”, “хизмат сифатида 
инфратузилма” технологияларини кенг жо-
рий этиш каби вазифалар белгиланган. 
          Ҳақиқатдан ҳам, Давлат солиқ хизмати 
органлари томонидан солиқ тўловчиларга 
хизмат кўрсатиш жараёни бевосита жисмоний 
ва юридик шахсларнинг мурожаатларига ўз 
вақтида муносабат билдириш ҳамда уларда 
кўтарилган масалаларнинг ижобий ечими 
билан чамбарчас боғлиқ. Шу боис фуқаролар 
ва тадбиркорлар томонидан соҳага оид 
билдирилган мурожаатлар узлуксиз равишда 
қабул қилиниб, уларда кўтарилган масалалар 
аниқ, қонуний ва тезкорлик билан ҳал этил-
моқда. Шу билан бирга, солиқ идораларига ке-
либ тушаётган мурожаатларни таҳлил қилиш 
орқали ҳам тизим фаолиятида тадбиркорлар-
га янада яқиндан ёрдам беришга оид таклиф-
лар ишлаб чиқишга имкон беради. 
          Мавзунинг ўрганилганлик даражаси. 
Машҳур рус олимларидан Н.Н.Башкирова, 
Е.Б.Сугробова ўзларининг “Солиқ маслаҳати 
асослари” китобида Россияда солиқ маслаҳа-
тининг шаклланиши, ривожланиши ва тар-
тибга солиниш босқичларининг умумий тав-
сифини беришган, методологик асослар ва та-
мойиллар батафсил кўриб чиқилган. Солиқ 
маслаҳати, шунингдек, солиқ маслаҳатчила-
рининг касбий этикаси соҳасидаги фаолиятни 
амалга ошириш йўллари ҳақида баён этилган 
[2].  

Машҳур иқтисодчи G.Rose ўзининг 
“Солиқ маслаҳати ва фан” номли мақоласида 
бўлажак солиқ ислоҳоти шароитида солиқ 
маслаҳати хизматларига талаб кескин ошади, 
чунки янги ҳуқуқий нормалар кучга киргунга 
қадар ёки ундан кейин қандайдир қарор қа-
бул қилиш мақсадга мувофиқлиги тўғрисида 
кўпинча савол туғилади. Бундай маслаҳатдан 
солиқ тўловчининг шахсий фойдаси аниқ 
бўлиши ғоясини илгари сурган [3].  
          Хориж мамлакатлари иқтисодчи олимла-
рининг солиқ маьмуриятчилигида солиқ хиз-
матларини жорий қилишга доир фикрлари. 
В.Андреева томонидан солиқ тўловчилар то-
монидан солиқ интизомига риоя қилинмас-
лик сабаблари тадқиқ қилинган, солиққа оид 
билимларни оширишга оид усуллари таҳлил 
қилиниб, солиқ тўловчиларга давлат ҳамкори 
сифатида хизматни такомиллаштириш усул-
лари таклиф қилинган [4].  

Рус иқтисодчиси ва сиёсатчиси 
М.Мишустиннинг сўзларига кўра, тўлиқ ра-
қамлаштиришдан сўнг солиқ маьмуриятчили-
ги учун “мослашувчан платформа” яратилади, 
у фақат рақамли маълумотлар манбалари ва 
солиқ тўловчиларнинг рақамли идентифика-
торлари билан ишлайди, реал вақт режимида 
ва ўрнатилган солиқ қонунчилигига риоя 
қилади [5].  

Савчук фикрича, норматив-ҳуқуқий ҳуж-
жатлар қоидаларига мувофиқ, хизмат кўрса-
тиш бўлим фаолиятининг асоси бўлган, хиз-
матнинг асосий мақсади АҚШ солиқ тўловчи-
ларига юқори сифатли хизматлар тақдим 
этишдир. Солиқ мажбуриятларини аниқлаш-
тириш ва амалга оширишга ёрдам бериш 
шунингдек, солиқ қонунчилигини тўғри ва 
адолатли қўллаш зарурлиги бу орқали амалга 
оширилиши мумкин. Шундай қилиб, ички да-
ромадлар фаолияти хизмати, биринчи навбат-
да, улар билан ўзаро муносабатларга қаратил-
ган солиқ тўловчилар, улар билан ҳамкорлик-
ка боғлиқ [6]. 
        Ўзбек иқтисодчи олимларидан и.ф.н 
С.Элмирзаевнинг ишида солиқ маслаҳатчили-
ги бўйича Германия тажрибасининг иқтисо-
диётдаги ва солиқ тизимидаги аҳамиятли жи-
ҳатлари, шунингдек, улардан миллий иқсо-
диётимизда фойдаланиш имкониятлари кў-
риб чиқилган [7].  

З.Ахроров солиқ орқали тартибга солиш 
– бюджeтга солиқ тушумларини таъминлаш 
ва шу билан бирга, xўжалик юритувчи субъ-
eктларнинг фойданинг бир қисмини қайта 
тақсимлаш орқали саноат корxоналарининг 
инновацион ва инвeстицион фаолиятларини 

рағбатлантириш эканлигини таъкидлайди. 
Шу билан бирга, солиқ тизимида сервис соҳа-
сини ривожлантириш лозим, деб ҳисоблайди 
[8]. 

Тадқиқот методологияси. Мамлакати-
мизда амалга оширилаётган ислоҳотлар сама-
радорлигини таъминлаш солиқ тизимида 
мавжуд муаммоларни аниқлаш ҳамда солиқ 
қонунчилигига илғор хорижий тажрибаларни 
жорий этишни тақозо этади. Мақолада абс-
тракт-мантиқий фикрлаш, қиёсий таҳлил, ста-
тистик кузатув, маълумотларни гуруҳлаш 
усулларидан фойдаланилди. 

Таҳлил ва натижалар. Юқоридаги хо-
риж тажрибаси шуни кўрсатдики, мамлака-
тимиз солиқ тизимида ҳам “Солиқ-сервис” 
фаолиятини йўлга қўйиш зарурлиги ойдин-
лашди ҳамда Ўзбекистон Республикаси 
Президентининг 2018 йил 29 июндаги 
“Ўзбекистон Республикасининг солиқ сиёса-
тини такомиллаштириш концепцияси тўғри-
сида”ги фармони ҳамда 2018 йил 26 июндаги 
“Давлат солиқ хизмати органлари фаолияти-
ни тубдан  такомиллаштириш чора-тадбирла-
ри тўғрисида”ги [9] 3182-сонли қарорига асо-
сан Ўзбекистон Республикаси Давлат солиқ 
қўмитаси ҳузурида “Солиқ-сервис” давлат 
унитар корхонаси ўзининг ҳудудий марказла-
ри билан биргаликда ташкил қилинди. “Со-
лиқ-сервис” ДУК фаолиятини ташкил этиш-

дан кўзланган асосий мақсад давлат солиқ 
хизмати органлари солиқ тўловчиларнинг ҳа-
қиқий бизнес-ҳамкори ва маслаҳатчиси бўли-
шини таъминлаш, ҳар қандай бизнес-режани 
тузишдан олдин солиқ органларидан керакли 
маслаҳат олишлари учун барча имкониятлар-
ни яратишга қаратилгандир. Корхона фаолия-
тини йўлга қўйишда ривожланган хорижий 
мамлакатлар тажрибаси ўрганилди ва биз 
учун мос келувчи жиҳатлар олинди. Жумла-
дан, электрон солиқ хизматларини яратиш, 
яъни “Soliq.servis.uz” сайти ва Махсус мобил 
иловалар ишлаб чиқилди ва электрон солиқ 
маъмурияти хизматларидан фойдаланиш қу-
лайлиги вужудга келди. 

“Солиқ-сервис” – ҳисобварақ-фактура-
ларни (варақалар, ишончномалар) электрон 
шаклда тузиш ва уларни мижозлар ва ҳамкор-
лар билан алмашиш имконини берадиган 
тизим. Тизимга кирилади ва рақамли имзо 
орқали рўйхатдан ўтилиб, электрон ҳисоб-
фактура расмийлаштирилади, электрон ра-
қамли имзо орқали тасдиқланади. Электрон 
ҳисобварақ-фактуралар алмашинуви ваколат-
ли ташкилотлар томонидан – электрон ҳуж-
жат айланиши операторлари ва Ўзбекистон 
Республикаси Давлат солиқ қўмитасининг ах-
борот тизими орқали амалга оширилади[10]. 
“Солиқ-севис” ДУК ходимлари томонидан қу-
йидаги  хизматлар кўрсатилади (1-расм): 

 

 
1-расм. “Солиқ-сервис” ДУК ходимлари томонидан кўрсатилган хизмат турлари 
Манба: Servis.soliq.uz sayti маълумотлари. 

“Солиқ-сервис” ДУК марказлари фаолия-
ти Тошкент вилоятининг туман ва шаҳар дав-
лат солиқ инспекцияларида ҳам иш бошлаган. 
Бугунги кунда биргина ушбу вилоятда жорий 
йилнинг ўтган даври давомида 502 нафар 
жисмоний ва юридик шахсларга амалий-услу-
бий ёрдамлар кўрсатилди. Бевосита жойларда 

ташкил этилган 22 та семинарда 6,5 мингдан 
зиёд солиқ тўловчи қатнашди ҳамда солиқ 
тизими мутахассислари томонидан саволлар-
га жавоблар берилди [11]. 

Ўтган 2021 йил давомида “Солиқ-сер-
вис” ДУК томонидан 1318272 та хизматлар 
кўрсатилди (1-жадвал). 

 
1-жадвал 

2021 йилда вилоятлар кесимида “Солиқ-сервис” ДУКлари томонидан  
кўрсатилган хизматлар сони  

 
Манба: Servis.soliq.uz sayti маълумотлари асосида муаллиф ишланмаси. 

 
Жадвалдан кўриниб турибдики, Ўзбе-

кистон Республикаси бўйича жами 12942,9 
млн. сўмлик 1318272 та хизматлар кўрсатил-
ган бўлиб, шундан 91380 та хизматлар Наман-
ган вилоятига тўғри келади. Жумладан: ком-
пьютер хизматлари ва техник ёрдам учун – 
15816 та, ахборот хизмати учун – 53373 та, 
интерактив хизматлар – 14097 та, электрон 
солиқ ҳисоботларини тайёрлаш ва юбориш 
бўйича – 8094 та. Кўриниб турибдики, Наман-
ган вилоятида ахборот хизматига бўлган 
талаб бошқа хизматларга нисбатан 58,4 %ни 
ташкил қилмоқда. Самарқанд вилоятида эса 
130093 та хизматлар кўрсатилди. Жумладан: 
компьютер хизматлари ва техник ёрдам учун 

– 28527 та, ахборот хизмати учун – 75071 та, 
интерактив хизматлар учун – 20278 та, 
электрон солиқ ҳисоботларини тайёрлаш ва 
юбориш бўйича – 6167 та, юридик ва жисмо-
ний шахсларнинг ёзма мурожаатларига эса 50 
та. Кўриниб турибдики, Самарқанд вилоятида 
ахборот хизматига бўлган талаб бошқа хиз-
матларга нисбатан 57,7 %ни ташкил қилмоқ-
да. Тошкент шаҳрида эса 150496 та хизматлар 
кўрсатилди. Жумладан: компьютер хизматла-
ри ва техник ёрдам учун – 43751 та, ахборот 
хизмати учун – 74311 та, интерактив хизмат-
лар учун – 29794 та, электрон солиқ ҳисобот-
ларни тайёрлаш ва юбориш бўйича – 2639 та, 

юридик ва жисмоний шахсларнинг ёзма му-
рожаатларига эса 1 та.  

Кўриниб турибдики, Тошкент шаҳрида 
ахборот хизматига бўлган талаб бошқа хиз-
матларга нисбатан 49,3 %ни ташкил қилмоқ-
да. Демак, иқтисодиётнинг барча тармоқлари-
да рақамлаштириш ва ахборот алмашинуви 
соҳасида олиб борилаётган ишлар ўз натижа-
сини бермоқда. Солиқ-сервис ДУК томонидан 
кўрсатилаётган хизматларнинг 652911 таси-
ни  ёки 49,5 %ини  ахборот хизмати ташкил 
қилмоқда. 

 Хулоса ва таклифлар. Ҳозирда мамла-
катда фаол давлат сиёсати олиб борилмоқда, 
бу эса мамлакат иқтисодий ривожланишини 
жадаллаштириш учун шарт-шароитлар яра-
тиш имконини беради, шаффофликни таъ-
минлайди, солиқларнинг давлат бюджетига 
ўз вақтида тушишини белгилаб беради. Солиқ 
мажбурияти ва уни бажаришнинг муҳим иж-
тимоий-иқтисодий аҳамияти давлатнинг ўз 
вазифаларини тўлиқ ва ўз вақтида бажари-
лишини таъминлашда намоён бўлади. Мамла-
катимиз солиқ қонунчилигида белгиланган 
солиқлар ва йиғимларни ўз вақтида ва тўлиқ 
ҳажмда ҳисоблаш, тўлаш солиқ тўловчилар-
нинг мажбурияти ҳисобланади. Бу мажбу-
риятларни тўлиқ ва сифатли бажаришда эса 
солиқ тўловчиларга кўмак бериш лозим ҳи-
собланади, яъни солиқ-сервис фаолиятини 

янада ривожлантириш зарурлигини англа-
тади. 

 Юқоридагилардан келиб чиқиб, биз қу-
йидаги тавсияларни берамиз: 

– солиқ-сервис мутахассисларини тайёр-
лашда ушбу соҳа билан боғлиқ назарий маса-
лалар иқтисодий йўналишдаги олий ўқув 
юртларида алоҳида тартибда ўқитилиши 
мақсадга мувофиқ; 

– солиқ тўловчилар сонининг ортиши 
ҳамда ҳудудларда фаолият юритаётган Со-
лиқ-сервис ДУК ходими сони 1 нафар бўлган-
лиги сабабли солиқ тўловчилар томонидан 
навбат кутиш ҳолатлари юзага келаётганлиги 
ойдинлашди. Шу сабабли ходимлар сонини 2 
нафарга кўпайтириш орқали солиқ тўловчи-
ларга сифатли ва тезкор хизмат кўрсатили-
шига эришиш мумкин; 

– солиқ-сервис хизматларидан фойдала-
нишда солиқ тўловчиларга қулайлик яратиш 
мақсадида ишлаб чиқилган солиқ мобил ило-
васи орқали кўплаб хизматлардан фойдала-
ниш мумкин, лекин бугунги кунда кўплаб со-
лиқ тўловчилар солиқ мобил иловаси имко-
ниятлари ҳақида маълумотга эга эмаслар. Шу 
боисдан солиқ-сервис хизматлари турлари ва 
солиқ мобил иловасидан фойдаланиш йўл-
ларни ўргатувчи видеороликларни оммавий 
ахборот воситалари орқали доимий эфирга 
узатиш лозим, деб ҳисоблаймиз. 

